
QURILISHDA LOYIHA 
BOSHQARUVI 

KONSEPSIYASINING MAZMUNI

Pulatov Shaxron Axmedovich 
Samarqand davlat arxitektura-qurilish universiteti 

“Biznesni boshqarish” kafedrasi doktoranti
ORCID: 0009-0001-9789-6960

Annotatsiya: Ushbu maqolada loyiha boshqaruvi konsepsiyasining mazmuni va mohiyati yoritilgan boʻlib, unda bir qator 
olimlar tomonidan unga berilgan ta’riflarining tahlili keltirilgan. Maqolada muallifning “loyihani boshqarish (Project Control)” 
va “loyiha boshqaruvi (Project Management)” atamalariga ta’rif keltilgan.

Kalit soʻzlar: loyihani boshqarish (Project Control), loyiha boshqaruvi  (Project Management), boshqaruv konsepsiyasi, 
qurilish.

Abstract: This article discusses the content and essence of the concept of project management, and provides an analysis 
of the definitions given to it by a number of scientists. The article provides the author's definition of the terms "Project 
Control" and "Project Management".

Key words: Project Control, Project Management, management concept, construction.

Аннотация: В данной статье рассматриваются содержание и сущность понятия проектного управления, а 
также проводится анализ определений, данных ему рядом ученых. В статье автор дает определение понятиям 
“Управление проектами” и “Проектного управления”.

Ключевые слова: управление проектом(Project Control), проектное управление (Project Management), концепция 
управления, строительство.

K I R I S H
Yangi Oʻzbekiston taraqqiyot strategiyasining maqsadlariga erishishda qurilish sohasi salmoqli oʻrin 

egallaydi. Masalan 2024-yil yakunlari boʻyicha asosiy kapitalga kiritilgan investisiyalar  493,7 trln soʻmni tashkil 
qilib oldingi yilga nisbatan 127,6 %ni tashkil qilgan. Xuddi shunday, bajarilgan qurilish ishlarining hajmi ham 
2023-yilga nisbatan 8,8 foizga oshgan holda 233,8 trln soʻmga yetgan [1]. Shu bilan birga qurilish sohasidagi 
qator muammolar belgilangan maqsadlarga toʻlaqonli erishish uchun toʻsqinlik qilmoqda, ya’ni qurilish ishlari 
sifatining talabga javob bermasligi, qurilish muddatlarning choʻzilishi, qurilish mahsulotini narxning oshib borishi, 
atrof muhitga salbiy ta’siri va hokazolar.

Ushbu muammolarni bartaraf qilishda qurilish sanoatida zamonaviy boshqaruv konsepsiyalarni qoʻllash 
alohida ahamiyat kasb etadi. Shulardan biri rivojlangan davlatlarda keng tarqalgan va oʻz samarasini koʻrsatgan 
loyiha boshqaruvi konsepsiyasidir.  

Menejment nazariyasi va amaliyotini tanqidiy qayta koʻrib chiqish menejmentda yangi mustaqil sohalarning 
paydo boʻlishiga olib keldi, ulardan biri loyihalarni boshqarishdir. 

20-asrning oʻrtalarida menejment nazariyasi va amaliyotiga “loyiha boshqaruvi” atamasi kirib keldi. 
An’anaviy menejmentning tub taxminlaridan biri boʻlib boshqaruv ta’sirlarining uzluksizligi hisoblanadi. Ushbu 
ilmiy taxminga asosan menejment faoliyati ham, u tadqiq qilayetgan jarayonlar ham doimiy va uzluksiz ravishda 
kechadi.

Boshqaruv funksiyalari, boshqaruv obyektiga qilinadigan ta’sirlar ham, hatto boshqaruvda qaror qabul qilish 
jarayonlari ham doimiy ravishda bajarilishi tan olinadi. Mazkur ilmiy taxminga mos ravishda butun menejment 
tizimi uzluksiz ishlaydigan mexanizmga oʻxshatiladi.

Yangicha yondashuv esa boshqaruv jarayonlarini aloxida vazifalardan iborat deb tan oladi. Bu gipoteza 
boʻyicha ma’lum vaqt davomida menejment tizimi cheklangan vazifalar bilan shugʻullanish imkoniga ega, ya’ni 
barcha funksiya va vazifalarga resurslar teng taqsimlanmaydi. Har qanday vaqt oraligʻida qandaydir masalaga 
asosiy e’tibor qaratilib jamoaning barcha resurslari ushbu masalani hal qilishga yoʻnaltiriladi.   

Dolzarb vazifa yoki masala loyiha deb nomlangan, menejmentning bu yangi konsepsiyasi esa “loyiha 
boshqaruvi” (Project Management) konsepsiyasi deb ataladigan boʻldi. Yangi konsepsiyaga asosan boshqaruv 
jarayoni koʻplab ketma-ket bajariladigan masalalar yoki, boshqacha qilib aytganda, “loyihalar”dan tarkib topadi. 
Loyihalarning maqsadlariga erishish pirovard natijada boshqaruvning samaradorlik mezoni boʻlib xizmat qiladi. 

Olimlarning fikricha, loyiha boshqaruvi konsepsiyasi raqobatning kuchayishi, iqtisodiy beqarorlik va 
kompaniyaning xarajatlar va sifat oʻrtasidagi muvozanatni saqlashga intilishi natijasida paydo boʻlgan innovasion 
tushunchadir. Loyiha boshqaruvi boshqaruv faoliyatining har bir bosqichida resurslar, vaqt va natijalarni batafsil 
rejalashtirish va kuzatish orqali salmoqli natijalarga erishishga qaratilgan. Loyihani boshqarish konsepsiyasining 
ayrim jixatlari menejmentning jarayonli yondashuviga mos keladi, shu bilan birga undan mazmunan farq qiladi.

Global muhitning tezkorlik bilan oʻzgarib borishi, raqobatbardoshlik konsepsiyalarining takomillashib borishi 
va rivojlanishi “loyiha” va “loyiha boshqaruvi” atamalarini aniqlashtirish zaruratini tugʻdiradi.

M A V Z U G A  O I D  A D A B I Y O T L A R  S H A R H I
Loyihani boshqarish konsepsiyasining mohiyatini yoritish va uni amaliyotda qoʻllashga bagʻishlangan 

tadqiqotlar talaygina. Masalan, Kim Xeldman[2], Richard Nyuton[3], Klifford Grey, Erik Larson[4], Leyna 
Fisher[5], S.P.Nikanorov, V.N.Burkov, A.A.Gusakov, B.P.Titarenko, V.I.Voropayev, D.A.Novikov, V.D.Shapiro, 
I.N.Sarkov, V.I.Shilkov va boshqalarning tadqiqotlarida loyiha boshqaruvining ilmiy-uslubiy asoslari yoritib 
berilgan. 

T A D Q I Q O T  M E T O D O L O G I YA S I
Loyiha boshqaruvining mohiyatini aniqlashtirishda birinchi oʻrinda atamalar va kategoriyalar tahlilini 

bajarish lozim boʻladi. Ushbu tadqiqotda bizlar mavzuga doir ilmiy ishlanmalar, e’lon qilingan ilmiy maqolalarda 
keltirilgan fikr-mulohazalarga asoslanganmiz. Shu bilan birga, qurilish ishlab chiqarishining xususiyatlari ham 
e’tiborga olingan boʻlib, investision-qurilish loyihalariga e’tibor qaratilgan.

T A H L I L  V A  N A T I J A L A R
K.Grey va Ye.Larson [4] oʻzlarining “Loyihalarni boshqarish: amaliy qoʻllanma” kitobida loyihani 

boshqarishning nazariy va amaliy jihatlarini oʻrganib, ushbu jarayonning asosiy tarkibiy qismlari va bosqichlarini 
ochib beradi. L.Fisher va F.Uikxem[5] loyihalarni amalda tatbiq etishga, ularni amalga oshirish boʻyicha 
koʻrsatmalar taqdim etishga asosiy e’tiborni qaratganlar. G.Dithyelm[6] ham oʻzining amaliy tajribasiga 
asoslanib va umumlashtirib, amaliy jihatga ham ega boʻlgan “Loyihalarni boshqarish” monografiyasini taklif 
qildi. I.I.Mazur, V.D.Shapiro, N.G.Olderogge [7] asarlarida loyiha boshqaruvi keng qamrovli va tizimli tarzda 
taqdim yetilgan. Barcha mualliflar amaliy tajribaga asoslangan holda loyiha boshqaruvi metodologiyasi va 
vositalarini toʻliq qamrab oladi.

Shu bilan birga, ularning asarlarida “loyiha boshqaruvi” tushunchasi “loyihalarni boshqarish” atamasining 
sinonimi sifatida foydalanilganligi ushbu iqtisodiy kategoriyalarning oʻziga xos xususiyatlarini yetarli darajada 
oʻrganilmaganligi natijasi deb hisoblaymiz.

Loyiha boshqaruvi boshqaruv fanining alohida yoʻnalishi sifatida faqat 1950-yillarda ajratila boshlandi. 
Loyihani boshqarishning zamonaviy konsepsiyasi “loyiha” konsepsiyasiga asoslanadi, unda u nafaqat oʻziga 
xos xususiyatlarga ega boʻlgan boshqaruv obyekti, balki kuzatilayotgan hodisaning umumiy tavsifi sifatida 
ham qaralishi lozim boʻladi. Shu munosabat bilan, koʻpchilik tomonidan qoʻllaniladigan “loyihalarni boshqarish” 
atamasi boshqaruvning umumiy mohiyatini notoʻgʻri aks ettirishi mumkin, chunki unda boshqaruv faoliyati 
kuzatiladigan obyektdan farq qilmay koladi. Aslida, “loyihalarni boshqarish” atamasidan farqli oʻlaroq, “loyiha  
boshqaruvi” menejmentning ushbu konsepsiyasi ta’rifi ma’qulroq deb hisoblaymiz, chunki bunday talqinda 
“loyiha” tushunchasi boshqaruvning oʻziga xosligini ta’kidlaydi va uning boshqa boshqaruv turlari oʻrtasidagi 
farqni koʻrsatadi.

Loyihani boshqarish menejmentning bir turi boʻlib, oʻziga xos xususiyatlarga ega, loyiha boshqaruvi esa 
menejment konsepsiyasi, uning texnologiyasidir. Loyiha boshqaruvida loyihalarni boshqarish talab qilinadi, 
ya’ni loyiha boshqaruvi texnologiyasi amalda qoʻllaniladigan joyda loyihalarni boshqarish talab qilinadi[8].



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T2025-yil, aprel.  № 4-son.

https://yashil-iqtisodiyot-taraqqiyot.uz 377

Oʻz navbatida, loyihani boshqarishning asosiy tamoyiliga integrallashuv, ya’ni loyihaning qoʻp qirraligining 
yaxlitligi kiradi. Loyiha boshqaruvi bir-biriga mos keluvchi bilimlar, amaliyotlar, usullar va boshqaruv vositalarini 
birlashtirishga asoslanadi. Integrallik, tizimlilik va yaxlitlik loyiha faoliyati asoslanadigan xususiyatlardir. 
Integrasiya mexanik qoʻshishni emas, balki koʻpayish va organik birikishni nazarda tutadi, natijada boshqaruvda 
yangi sifatlar paydo boʻladi[6].

Loyiha boshqaruvi tushunchasiga doir yana bir qancha atamalar keltiriladi:
Loyihani boshqarish - bu berilgan cheklovlar doirasida aniq maqsad va vazifalarga erishish uchun 

resurslarni rejalashtirish, tashkil etish va boshqarish jarayoni. U loyihaning dastlabki konsepsiyasidan boshlab 
amalga oshirilishi va yakunlanishigacha boʻlgan turli jihatlarni qamrab oladi. Loyihani boshqarish har qanday 
tashkilotda, xoh u yangi mahsulotni ishlab chiqarish, IT tizimini joriy yetish yoki bino qurish boʻladimi, vazifalarni 
muvaffaqiyatli bajarishning asosiy elementidir;

Loyihani boshqarish loyihalarni muvaffaqiyatli, oʻz vaqtida, byudjet va sifat standartlari asosida bajarilishini 
ta’minlash uchun zarur. Bu xavflarni minimallashtirish, jamoa harakatlarini muvofiqlashtirish va resurslardan 
samarali foydalanishni ta’minlashga yordam beradi. Loyihani boshqarish, shuningdek, tashkilotning strategik 
maqsadlariga erishishga yordam beradi, aloqani yaxshilaydi va mijozlarning qoniqishini oshiradi.

Loyihani boshqarish loyihalarni muvaffaqiyatli amalga oshirish va tashkilotning strategik maqsadlariga 
erishish uchun asosiy element hisoblanadi. Bu xavflarni minimallashtirish, aloqani yaxshilash va resurslardan 
samarali foydalanishni ta’minlashga yordam beradi. Loyihani boshqarishning turli usullarini tushunish va 
qoʻllash tashkilotlarga oʻzgarishlarga moslashish va yuqori natijalarga erishish imkonini beradi.

Loyihani boshqarish - bu bozor iqtisodiyoti sharoitida xoʻjalik yurituvchi subyektning moliyaviy-xoʻjalik 
faoliyati samaradorligini oshirish uchun raqobatning kuchayishi va mavjud resurslardan oqilona foydalanish 
zarurati natijasida paydo boʻlgan menejment sohasidagi nisbatan yangi tushuncha boʻlib, u faoliyat koʻlami 
va yoʻnalishini tanlash, resurslarni tasarruf etishda erkinlik, loyiha jamoasini shakllantirish va loyiha faoliyati 
natijalarini taqsimlashda ishtirok etish imkonini beradi [9].

Loyihaviy boshqaruv – bu aniq tavsiflarga ega noyob mahsulot yaratish maqsadida cheklangan vaqt 
va resurslarga mavjudligi sharoitida murakkab, nostandart, koʻp qirrali masalalarni hal qilishda muvaffaqiyat 
keltiradigan boshqaruvdir[10].

Loyiha boshqaruvi - bu nafaqat faoliyat koʻrsatish yoki oʻsish uchun, balki tashkiliy rivojlanishga qaratilgan 
boshqaruvdir[11].

Bugungi kunda “loyiha boshqaruvi” deganda strategik maqsadlarga erishishni ta’minlaydigan resurs va 
vaqt cheklovlari sharoitida tashkilot tomonidan amalga oshiriladigan loyiha tushuniladi [12].

Loyiha boshqaruvi - bu noyob maqsadga erishish uchun harakatlarning kompleks tizimli modelini jamoaviy 
ishlab chiqishga asoslangan va ushbu modelni amalga oshirishga qaratilgan boshqaruv faoliyatining alohida 
turidir[13].

Loyiha boshqaruvi - bu alohida loyiha tuzilmalari doirasida mahsulot va xizmatlarning aniq turlarini yaratish, 
ishlab chiqarish va mijozga (iste’molchiga) etkazib berish jarayonlarini kompleks boshqarish[14].

Loyiha boshqaruvi - bu belgilangan maqsadlarga erishishga qaratilgan kompleks faoliyatni umumlashgan 
(integratsiyalashgan) boshqaruv[15].

Loyiha boshqaruvi - resursning ma’lum parametrlari (cheklovlari) doirasida rejalashtirilgan natijalarga 
erishishga qaratilgan oʻziga xos boshqaruv faoliyati[8].

Loyiha boshqaruvi - loyihalarni boshqarish tizimi asosida qurilgan boshqaruv faoliyatining bir turi[7].
Loyiha boshqaruvi – loyihaviy texnologiyalarga asoslangan, tashkilot (korxona, mintaqa, soxa) strategiyasi 

bogʻlangan, oʻzaro bogʻliqlik, oʻzaro toʻldirish va sinergiyaga ega loyihalar majmuasini bajarishga asoslangan 
boshqaruvdir[16].

Keltirilgan atamalarning tahlili birinchidan “loyiha boshqaruvi” kategoriyasining murakkabligidan, ikkinchidan 
esa olimlarda ushbu menejment konsepsiyasining nazariy va amaliy jixatlariga turli xil yondashishlarini koʻrsatib 
beradi. Ikkinchi tomondan olib borilgan tahlil asosida loyiha boshqaruvi konsepsiyasining a’anaviy funksional, 
jarayonli, tizimli va vaziyatli konsepsiyalaridan farqli jixatlari aniqlashtirildi.

Olib borilgan nazariy-uslubiy izlanishlar natijasida bizlar loyihani boshqarish va loyiha boshqaruvi 
atamalarini toʻldirishni va ularni mazkur izlanishlarimiz doirasida quyidagicha ta’rif berishga qaror qildik:

Loyihani boshqarish (Project Control) –  bu davriylik, jarayonlilik, maqsadlilik, noyoblik tamoyillarga mos 
ravishda  investision-qurilish loyihasining maqsadlariga erishishga qaratilgan kompleks chora-tadbirlar tizimidir;

Loyiha boshqaruvi  (Project Management) – bu qurilish sanoati korxonalarining boshqaruv faoliyatida 
“loyiha” kategoriyasiga mos tamoyillar, usullar va strategiyalarni oʻzida mujassamlashtirgan zamonaviy 
menejment konsepsiyasidir. 

X U L O S A  V A  T A K L I F L A R
Loyiha boshqaruvi konsepsiyasi qurilish sanoatida, xususan investision-qurilish jarayonida eng maqbul 

boshqaruv metodologiyasi hisoblanadi. Olimlar tomonidan “loyiha” va “loyiha boshqaruvi” ga berilgan ta’riflarda 
yagona yondashuv boʻlmasada, konsepsiyaning asoslari shakllangan. Qurilish sohasida ushbu konsepsiya 
investision-qurilish faoliyatini boshqaruvining alohida yondashuvi sifatida qabul qilinadi.

